
Laburrean

Kalezar, oilasko biltzaileen 
bazkariko txartelak
Urtero moduan, Kalezarko jaien aurretik, 
ekainaren 15etik 21era eskuratu ahalko 
dituzue Kaffa kafetegian. 

Ekainaren 23an ospatuko dute San 
Juanetako oilasko biltzaileen bazkaria 
14:00etan.

Errigoraren kontserbak, 
eskuragarri
Martxoan zehar, Nafarroa hegoaldean 
ekoitzitako kontserbak eskatu zenituz-
tenok adi. Ostiral honetara arteko (ekai-
nak 8) epea duzue NOAUA!ra etorri eta 
kontserbok jasotzeko. Ordainketak une 
horretan egin beharko dituzue. 

Jaietako zikiro janerako 
txartelak
Asteburutik aurrera salgai izango dituzue 
Bordatxo, Txiriboga eta Aitzaga taberne-
tan. 25 eurotan erosi ahalko dira, 15 eu-
rotan langabetu eta gazteek. Ekainaren 
30ean ospatuko da zikiro jana, larunba-
tez.

Albistea iruditan

Ondoko irudian dituzue Aginagako 
Arrate, Santueneko Gure Elkartea 
eta Usurbilgo Gure Pakea jubilatu 

elkarteetako ordezkariak Xabier Arregi alka-
tearekin batera, maiatzaren 31n Potxoenean 
egin zuten ekitaldian. Paperak sinatzen ari 
ziren unean atera genuen ondoko irudia. 

Hain zuzen, Usurbilgo Udalak hiru 
jubilatu elkarteokin 2014ko apirilean si-
natu zituzten lankidetza hitzarmenen 
indarraldia epe amaierara heldu denez, 
beste lau urterako berritu dituzte. Di-
ru-laguntza erregimena eta prekarioz la-
gatako lokalen erabilpena arautzea dira 
elkarlanerako dokumentuok sinatzearen 
helburu nagusiak. 

Hitzarmenetan, elkarteok jubilatuekin 
egiten duten lana nabarmentzen da; bai 
jubilatu eta pentsiodunak biltzen, nahiz 
ekintzen bidez, bazkideen arteko elkar-
kidetasuna bultzatzen egiten duten ahal–

Hitzarmenak, lau urterako berrituak 

egina. Dokumentok aurrez landu dira 
sinatzaileen artean.

Aho batez onartuak
Udalak hiru jubilatu elkarteokin maia–

tzaren 31n sinatu zituen hitzarmenak 
aho batez onartu zituen udalbatzak, bi 
egun lehenago egin zuten osoko ohiko 
bilkuran. Sinatu eta biharamunean jar–
tzekoak ziren indarrean.

Argazkian Usurbilgo Gure Pakea, Santueneko Gure Elkartea eta Aginagako Arrate 
jubilatu elkarteetako ordezkariak eta Xabier Arregi alkatea. 

Luis Aranalde

Nire bizitzan irakurri 
dudan libururik one-
na da zioen duela 

gutxi Bill Gatesek   argitaratu 
berria den liburu batengatik: 
“ilustrazioaren defentsan. 
Arrazonamenduaren, zien–
tziaren eta etorkizunaren 
alde”. Saio honen laburpena 
irakurtzeko aukera izan dut 
oporralditxo honetan; hain 
zuzen ere hamar egun pasa 
ditut Rin eta Mosela ibaien 
inguruko herri batzuk bisita–
tzen, besteak beste Wiesba-
den, Estrasburgo, Kolonia…

Lan bikain hau Steven 
Pinkerrek idatzi du. Psikolo-
goa, irakaslea eta idazlea da. 
Kanadako Montrealen jaio 
zen duela 63 urte; batzuek 
deitu diote “pentsamendu 
baikorraren apostolua”. Ez 
dira urte asko idatzi zuela 
“gure baitan daramagun ain-
gerua” eta hor defendatzen 
duen tesia zera da: gizartea-
ren historian bizi izan den 
une baketsuena dela orain-
goa.

XVIII. mendean lurrika-
ra batek ia guztiz deseginda 
utzi zuen Lisboa. Gertakizun 
onek sekulako debate filoso-

fikoa ireki zuen. Alde batetik 
ilustrazioko pentsalariak, hau 
da, aurrerapenaren fedea de-
fendatzen zutenak eta bestetik 
gaizkia esplikatzen saiatzen 
zirenak Jainkoaren zigor gisa 
edo aztiren baten azio bezala. 
Kataklismo haren aurrean esan 
zitekeen mundua hobeto zi-
hoala? Ilustraziokoek baiezkoa 
zioten. Ia hiru mende geroago, 
eztabaida berak jarraitzen du: 
aldaketa klimatikoaren ondo-
rioak ikusita, manten dezakegu 
etorkizun hobearen esperan–
tza? Pinkerrek baietz dio. Gure 
esku dago. Ezkortasun guz-
tien aurkako antidotoa zera da 
Pinkerren ustez: ilustrazioare-
kin lortu ditugun hiru balore 
oinarrizkoenak: arrazonamen-
dua, humanismoa eta askata-
sun indibiduala. 

Lorpenen zerrenda oso luzea 
da. Hona hemen Pinkerrek ai-
patzen dituen batzuk:

Bizitza esperantza asko igo 
da mundu osoan, hirugarren 
mundua barne. Hamar urteko 
etiopiar baten bizitza itxaro-
pena 44 urtekoa zen 1950ean; 
gaur 61ekoa. Estatistiken ara-
bera gerrak desagertzen ari 
dira, nahiz eta Siriatik datozki-
gun berriak beldurgarriak izan 

askotan. Egungo gatazka mili-
tarrak Nigeria eta Pakistan tar-
te horretan daude; gainerako 
herrietan bakea da nagusi.

Herio gaixotasun gogorrenak 
ia guztiz desagertu dira. Pinke-
rri gehien gustatzen zaion 
adibidea Wikipediak nafarreri 
edo biruelari buruz ematen 
duen definizioa da: bi birusek 
eragindako gaixotasuna izan 
zen,”variola major eta variola 
minor”. “Izan zen” azpima-
rratzen du Pinkerrek. Txertoei 
esker desagertu da hogeigarren 
mendean 300 milioi pertsona 
hil zituen gaixotasuna.

Batzuek esango dute: kapi-
talismoak sekulako pobrezia 
eragin duela, ezta? Ez ba. Due-
la berrehun urte %90 guztizko 
pobrezian bizi zen. Gaur %10 
dira oso txiroak. Hobekuntza 
hau azken 30 urteetan gerta-
tu da. Beste adibide kuriosoa: 
duela urte batzuk (nik ezagutu 
dut hori eta ez naiz historia au-
rrekoa) familia bateko arropa 
garbitzen hamabi ordu ematen 
zituen gure edozein amak (ni-
reak Gazteluko iturri handiko 
askan garbitzen zituen). 

Gaur ordu eta erdi nahikoa 
da askotan, etxean gainera eta 
ez ibai ertzean eta hori gaur 

sasoi hartan baino hamar 
aldiz arropa gehiago dugu-
la ahaztu gabe, pobreek ere 
bai. 

Giza eskubideak mundu 
osora zabaltzen ari dira. Due-
la urte gutxi arte homosexua-
litatea delitu zen ia mundu 
osoan. Egun, ehun naziok 
onartu ditu talde honen es-
kubideak, ezkontzekoa barne 
askotan. Emakumea gizo-
naren menpe egon da men-
deetan zehar, gizarte zibila 
militarren mende, guztiok 
nahi-ta-ez eliza katolikoaren 
aginduetara uztartuak… Nik 
duela 70 urte ezagutu nuen 
egoerarekin konparatuta 
mundu petral hau ia paradi-
sua da.

Zeregin handia dugu orain-
dik mundu hau hobetzen: 
ustelkeria desagertzen, ber-
dintasuna lortzen, denentzat 
pentsio duinak eskuratzen…
Baina utz ditzagun histeris-
moak eta depresioa. Mundua 
ez da txartzen ari, hobetzen 
baizik eta asko. Inoiz ez dugu 
izan orain adinako aukerarik 
bakea, ongizatea eta osasuna 
lortzeko.

Iraganaren lilurarik ez, me-
sedez.

Maialen Unanue | Garazi Lizaso Manterola | Aritz Gorriti | Luis Aranalde | Imanol Ubeda | Idoia Torregarai | Luken Arkarazo

Iragan-minarik ez

Hitzarmenen estatalizazioaren aurka
LAB sindikatuak deituta, 
135 mobilizaziotik gora zi-
ren maiatzaren 30ean zehar, 
Hego Euskal Herriko hainbat 
eta hainbat lantegi atarietan, 
hitzarmenen estatalizazioaren 
aurka eta Lan Harremanen eta 
Babes Sozialerako Euskal Es-
parruaren defentsan. Usurbilen 
ere bai. Zumartegi industriagu-
nean, Igepak lantegi atarian.

“Estatalizazioa=prekariza-

zioa. Hemen lan egin, hemen 
erabaki. Bertako hitzarmenen 
alde!” aldarriarekin bat eginez, 
hainbat langileek lan uztea egin 
zuten. “Hitzarmenen estataliza-
zioak dakarren lan baldintzen 
prekarizazioa salatu eta hemen 
lan egiten badugu, gure lan-bal-
dintzak hemen erabaki behar di-
rela aldarrikatzea izan da mobili-
zazioen helburua”, adierazi dute 
LAB sindikatutik. Osinalde industrialdean elkarretaratzea egin zuten maiatzaren 30ean.



  743. zenbakia 5HERRIKO TALDEAK

Udala eta Elhuyarren arteko 
lankidetza-hitzarmena

Euskararen normaliza-
zioaren alde eta zientzia 
zein teknologia gizarte-

ratzen segitzeko lankidetza-hi–
tzarmena sinatu eta luzatu 
dute bi urterako, Elhuyar Fun-
dazioak eta Usurbilgo Udalak. 
Elhuyarrek urteko plan bat osa-
tu eta Udalarekin zenbait lan-
kidetza bideratuko ditu, “izan 
itzulpengintzan, aholkulari–
tzan edo bestelako zerbitzuen 
bidez. Usurbilgo Udalak 10.000 
euroko diru-laguntza eskainiko 
dio”, Udaletik berri eman du-
tenez.

Aurtengoari begira, hitzar-
men honen baitan, Harria Hitz 
ibilbidea irisgarria egiteko egi-
tasmoa landuko dute. “Elhu-
yarrek ADI-Usurbil teknologia 
adimenduna garatzen jarrai-
tuko du, Harria Hitz ibilbidea 
irisgarria bihurtzeko helburuz. 
Modu horretan, edozein mai-
lako ikusmen urritasuna edota 
ezgaitasun kognitibo edo inte-
lektuala duten bisitariek auke-
ra izango dute ibilbide azalpen 
guztiak eta ibilbidea jarraitze-

ko. Horretarako, besteak beste, 
bisitaria ibilbidean zehar gida–
tzeko GPS-rako track bat sor-
tuko du Elhuyarrek. Bi erakun-
deak lanean ari dira egitasmo 

hori epe motzean gauzagarri 
egiteko”, Udaletik berri eman 
dutenez.

Ondoko irudian dituzue 
elkarlanaren aldeko konpro-
misoa berretsi duten aipatu 
erakunde eta fundazioko or-
dezkariak; Xabier Arregi Usur-
bilgo alkatea, CIC NanoGune-
ko zuzendaria eta Elhuyarreko 
zuzendari nagusi Leire Cancio 
eta Jose M. Pitarke de La To-
rre Elhuyar Fundazioko lehen-
dakaria.

Aurrematrikulazio 
garaia Lanbide 
Heziketan
Datozen bi asteotan bidera-
tu ahalko dira inskripzioak, 
bai Zubietan kokatua dagoen 
Lanbide Eskolan, baita Ata-
lluko Oinarrizko Lanbide 
Heziketa udal institutuan ere. 
Azken honetan gainera, es-
treinakoz, aurrez hitzordua 
eskatu eta bertara joanda edo 
ekainaren 1etik aurrera mar-
txan dagoen web orriaren bi-
dez bideratu ahalko da izen 
ematea. Segidan dituzue xe-
hetasunak:

Lanbide Heziketa:
n Epea: ekainak 4-15 (biak 
barne).
n Ikasketa eskaintza: elektri-
zitate-elektronika, fabrikazio 
mekanikoa, administrazioa, 
energia eta ura.
n Informazio gehiago: 
lhusurbil.eus / Etarte bidea, 9 
(Zubieta) 943 36 46 00
eskola@lhusurbil.eus
n Jendaurreko ordutegia: aste-
lehenetik ostiralera 9:00-14:00 
artean, astelehenetik ostegune-
ra 16:00-18:00 artean.

Oinarrizko Lanbide Heziketa:
n Epea: ekainak 4-15 (bi egu-
nak barne).
n Ikasketa eskaintza: sukalda-
ritza eta jatetxea; ile-apainketa 
eta estetika.
n Nori zuzendua: 15-17 urte 
arteko gazteak, DBH gradua-
tua ez dutenentzat.
n Xehetasun gehiago: Oinarriz–
ko Lanbide Heziketako titulua 
(lan munduratzea errazten dien 
profesionaltasun-ziurtagiria) 
eta DBHko graduatua lortzeko 
aukera, baita erdi mailako zi-
kloetara sarbide zuzena ere. 
n Izen ematea (doan): Atalluko 
egoitzan (aurrez hitzordua es-
katuta) edo on-line bidez olh.
usurbil.eus web orri berrian.
n Informazio gehiago: 
olh.usurbil.eus
Zanpiura 3, Atallu 
943 36 04 65 / lhi@usurbil.eus

Elhuyarren egoitzan sinatu zuten lankidetza-hitzarmena.

HITZARMENAREN BAITAN
Elhuyarrek ADI-Usurbil 
teknologia adimenduna 
garatzen jarraituko du, 

Harria Hitz ibilbidea 
irisgarria bihurtzeko

Sarritan errepikatzen ez den 
argazkia duzue ondokoa, 
Ziortza G.E.-k Artzabalen 
ateratakoa. Belaunaldi arteko 
lanketa bideratu du aisialdiko 
gazte taldeak Gure Pakea jubi-
latu elkarteko kideekin. “Begi-
ra zer ondo pasa dugun urtean 
zehar elkarrekin! Hemen dugu 
honen guztiaren emaitza. Saio 
ezberdinak izan ditugu elkar 
hobeto ezagutzeko eta asko 
ikasi dugu; nolakoa zen geure 
aitona-amonen bizitza geure 
adina zutela, zertan jolasten 
zuten eta beraien eskolak na-
hiz bizitza nolakoak ziren. 

Mila esker Gure Pakea elkar-
teari hain harrera ona egitea-

gatik eta etxean bezala sen-
tiarazteagatik. Onenak zarete! 
Beste bat arte! Ziortza Gazte 
Elkarteko LH5-6 ko gazte eta 

Belaunaldi arteko lanketarekin pozik

begiraleak”, adierazi dute 
Ziortzakoek sare sozialen bi-
dez zabaldutako mezuan. Iru-
dia: Ziortza G.E.

Ziortzakoak Artzabalen, Gure Pakea jubilatu elkarteko kideekin batera.

Ekainaren 16ko herri omenaldian, 
Joxan Artze bizitzeko deia

Urte hasieran zendu zen 
Joxan Artzeri ekaina-
ren 16an egingo zaion 

herri omenaldia aurkeztu zu-
ten maiatzaren 31n Potxoe-
nean, ekimen honen antolake-
ta lan betean diren hainbat 
usurbildarrek. Auzolanean, 
herritar, eragile eta Udalaren 
eskutik, “Joxan Artze guregan” 
dago eta hala izango dugu as-
tebete barru, omenaldi eguna 
iragartzeko Jose Luis Zumeta 
sortzaile usurbildarrak landu-
tako kartelak dioen moduan.

Ekainaren 16an, “Joxan 
Artzerekin elkartu nahi dugu 
berriz ere. Bere mundu han-
dia ezagutu, irudikatu, oroitu, 
sentitu, partekatu eta bizi nahi 
dugu”. Datorren herri ome-
naldian, Artzeren mundua, 
“unibertso aberats eta zabala” 
arakatu nahi dutela nabar-
mentzen dute. Aitortzen zute-
nez, zaila izango da ekainaren 
16an Artzeren ondare guztia 
jaso eta kaleratzea, “gutako 
bakoitzak Artze geure erara 
biziko baitugu”. Horretara ani-
matzen dute ordea. “Norberak 
ezagutu, irudikatu, oroitu, sen-
titu, partekatu, norberak bizi 
dezala Artze nahi duen eran. 
Sentimendu horien guztien to-
pagune izan daitezela Usurbil-
go kaleak. Irudikatze kolekti-
boaren lekuko izan daitezela”.

Yolanda Arrieta: 
“Gurekin egongo da, 
guregan egongo da”
Aurkezpenean zehar hitza 
hartu zuen herritarretako bat, 
Yolanda Arrieta idazlea izan 
zen. Herri omenaldi hau egi-
tea ideia ederra dela iruditzen 
zaio, “joandako jendearekin 
egon eta heriotzari bizitzatik 
begiratzeko modu bat da”.

Herri omenaldi egun honen 

Herri omenaldian, Joxan Artzeren “unibertso aberats eta zabala” arakatuko dute.

bidez, Joxan Artzeren hitzak 
eta egilea bera berpiztuko 
dugula nabarmentzen zuen. 
“Egun horretan egingo duguna 
da Joxan Artzeren hitzak guz-
tion artean sentituz, imagina-
tuz, partekatuz, biziz, hitzak 
berpiztu egingo ditugu eta hitz 
horiek idatzi zituen pertso-
na ere berpiztu egingo dugu. 
Gurekin egongo da, guregan 
egongo da, hitzak ez direlako 
inoiz hiltzen, eta hitzekin ba-
tera, hitzak esatean, idazlea, 

pertsona bera ere ez delako 
inoiz hiltzen. Bizirik dago, gu-
regan dago”, zioen Arrietak. 

Jendea hitza bizitzera, 
“Joxan Artze gurekin guregan 
berriro bizitzera” deitu du. 

YOLANDA ARRIETA

“Egun horretan 
Joxan Artzeren hitzak 

guztion artean sentituz, 
imaginatuz, partekatuz, 

biziz, hitzak berpiztu 
egingo ditugu eta hitz 

horiek idatzi zituen 
pertsona ere berpiztu 

egingo dugu”
Herri omenaldi egun honen 
antolaketa lanetan parte hartu 
duten guztiak eskertu zituz-
ten. “Auzolan ederra izan da 
eta emaitza ere halakoa izatea 
espero eta nahi dugu”. Tartean, 
zenbait izen nabarmendu eta 
emandako laguntzagatik es-
kertu dituzte; Carmen Este-
ban alargunaren eta Artzeren 
sendia, eta Joxe Luis Zumeta. 
Margolari usurbildarrak Artze-
rekin zuen harremanaren isla 
den kartela landu du.

Kartelarekin batera, josi du-
ten egitaraua aurkeztu dute. 
“Txalaparta, poesia, dantza, 

kantua eta musika uztartu 
nahi izan ditugu. Artzeren iza-
na eta mamia, bere eraldaketa 
eta barne bizitzaren isla hain 
zuzen ere”.

“Auzolan ederra izan da”

Gonbita baita gainerako kideen 
aldetik ere, bai usurbildarrei, 
baita gure artera etorri nahi 
dutenei, ekainaren 16an “de-
non artean Joxan oroitu eta 
guregan sentitzera”.

“Joxan Artze guregan”, egitaraua
Ekainak 13, asteazkena
n 18:00 Joxan Artze ezagutuz 
Potxoenea kultur etxean.
“Joxan Artze, espirituz ere bai” 
hitzaldia, Andoni Salameroren 
eskutik. Izanak elikatzen gai-
tuen bezala, izanarekin batuz 
gertatzen zen Joxan Artzeren 
elkartzea, gizakiekin, izakie-
kin, eta baita berak deitzen 
zuen irazale edo Sortzaileare-
kin, hau da, Jainkoarekin. Hori 
horren ondo eta egoki bizitzen 
zuen olerkariaren inguruko 
testigantza eman nahi dugu 
hitzaldi honen bidez, izan ere, 
ez baita ezer isildu eta uka–
tzekoa, berau horren ongi eta 
hezurmamitik bizi zuenean. 
Joxanen irudi bat baztertu bai-
no, aztertzea eta plazaratzea 
da gure nahia. Zintzotasun eta 
zuzentasun horri jarraiki, oler-
kari eta ekintzaile handi honek 
bere bizian erakutsitako alder-
di guztion, espirituala barne, 
albiste eman nahi dugu, zinez 
eta taxuz gure herritar hau 
egiazki ezagutzeko”.

Ekainak 16, larunbata
n Egunean zehar:
-Joxan Artze irudikatuz, Sute-
giko erakustaretoan. “Txoria 
txori” poema irakurrita, hau-
rrek akuarelaz sortu dituzten 
marrazkiak ikusgai jarriko dira 
erakustaretoan.

Ekainaren 16an larunbata, Harria hitz bisita gidatua osatzeko aukera izango 
da. 10:30ean abiatuko dira, frontoitik.

-Joxan Artzeri idatziz egunean 
bertan, erregistro liburua egon-
go da, Joxan Artzeri zerbait 
idatzi nahi dionarentzat. Al-
dez aurretik, Potxoenea kultur 
etxera etorrita ere idatz daiteke 
bertan. Tel: 943 371 999.
n 10:30 “Harria Hitz” Bisita 
Gidatua frontoitik abiatuta. 
“Harria hitz” itzulia eginez, 

Usurbilgo herrigunean dauden 
artelanak bisitatuko dira. Ibi-
laldi honek argi erakusten du 
Usurbilek euskal sorkuntzan 
jokatu duen papera. Usurbil, 
euskal tradizioa eta moderni-
tatea ederki uztartu dituen he-
rria da, baita euskal sorkuntza-
rekin konprometitutako herria 
ere. Usurbilen inon baino hobe 
islatzen da 60ko hamarkadan 
Euskal Herrian gertatu zen 
kultur eztanda. Eta inon bai-
no hobe islatzen da 60ko ha-
markadako kultur eztandaren 
ondorena. Ibilbide hau, herri 
gunean ikusi daitezkeen zen-
bait elementuren artean egin-
go da eta elemetu horien bi-
dez, Usurbilen euskal kultura 

ARTZE EZAGUTUZ 
Andoni Salamerok 

“Joxan Artze, espirituz 
ere bai” izeneko 

hitzaldia eskainiko du 
ekainaren 13an 

asteazkena, 18:00etan 
Potxoenean

Usurbilgo kultur ondarea 
ezagutzeko aukera ederra 
eskaintzen dute Harria Hitz 
bisita gidatuek. Ekainaren 
2rako iragarria zegoen hilabe-
te honetako lehenengo saioa, 
hitzordu berriak iragarri dira 
asteotarako:

Ekainak 8, ostirala
n 10:00 Frontoitik abiatuta. 
Iraupena 3’5 ordu.
n Ondoren, TxTxTx Txokoal-

deko Txalaparta Txokoa eta 
Zumeta estudioa ezagutzeko 
aukera. Izen ematea ekainaren 
6ra arte.

Ekainak 16, larunbata
n 10:30 Joxan Artzeren aldeko 
herri omenaldi eguna hasteko, 
bisita gidatua frontoitik he-
rrian barrena.  Izena ematea, 
ekainaren 14ra arte.
n Informazio gehiago eta erre-
serbak: 688 818 017 edo info@

kultour.pro
Antolatzailea: Udala.

Mintzalagunek 
antolaturiko irteera
Etumeta AEK euskaltegiak, 
NOAUA! K.E.-k eta Usurbilgo 
Udalak sustaturiko Mintzalagun 
egitasmoaren testuinguruan 
txangoa antolatu da Txokoal-
deko tren geltoki zaharrera. 
“Oreka TX-ko kideek Txalapar-
ta Txokoa erakutsiko digute eta 

txalaparta jotzeko aukera izan-
go dugu!”, iragarri dute.

Ekainaren 17an igandea, 
Goizeko 09:30ean finkatu da 
abiatzeko hitzordua Mikel La-
boa plazatik. 11:00etan bisita 
hasteko hitzordua, Txokoalde-
ko Txalaparta Txokoan bertan 
Irteeran parte hartu asmo du-
tenei, aurrez, bideotatik izen 
ematea eskatzen zaie: 607 609 
379 / 943 360 321 / usurbil@
aek.eus

Harria Hitz bisita gidatuak

garaikidea den susperraldian 
jokatutako papera ezagutzeko 
helburua eta aukera izango 
dugu”.  Izena emateko: 688 818 
017 edo info@kultour.pro
n 12:00 Joxan Artze oroituz  
Mikel Laboa plazan. Txalapar-
ta, poesia, dantza, kantua eta 
musika lagun ditugula oroi-
tuko dugu Joxan Artze.
n 17:00 Joxan Artze sentituz 
Olanoneko anfiteatroan. Hau-
rrek marrazkiak egingo dituzte 
txalaparta entzunez sentitzen 
dutenarekin. Ondoren, ipuin 
kontaketa laburra izango da.
n 18:30 Joxan Artze parteka-
tuz Dema plazan. Joxan Artze-
ren lanaren aitortza egingo da, 
poesia eta txalaparta uztartuz. 
Bertan, Joxanekiko sentimen-
duren bat adierazi nahi duten 
guztiek parte hartzeko aukera 
izango dute, txalaparta joz edo 
haren poema bat irakurriz. 
(Aurrez izena eman nahi due-
nak: 943 360 692 edo kultura@
usurbil.eus)
n 22:30 Joxan Artze biziz 
frontoian. Joxan Artzeren la-
nean oinarritutako ikuskizuna 
gertutik biziko dugu: dantza, 
txalaparta, poesia, musika, 
bertsoak...

Antolatzaileak: herritar, eragile 
eta Usurbilgo Udalaren arteko 
elkarlanez.



 PIL-PILEAN 2018ko ekainaren 8an8 KONTZEJU TXIKIA

Alkateak Eusko Legebiltzarrean 
aurkeztu du “Usurbil 0.0” eredua

Eusko Legebiltzarreko 
Ingurumen, Lurralde 
Plangintza eta Etxebi-

zitza Batzordean, Arabako, 
Bizkaiko eta Gipuzkoako bir-
ziklatzearen egoera hobetzera 
zuzenduriko neurriak aztertze-
ko maiatzaren 30erako iragarri-
tako ponentziaren baitan, hiru 
agerraldi zeuden aurreikusiak; 
Zero Zabor Araba mugimen-
duko ordezkariarena; Rezero, 
Fundació Catalana per a la Pre-
venció de Residus i el Consum 
Responsableko zuzendariare-
na; eta Usurbilgo alkate Xabier 
Arregirena.

Alkatea, “Usurbil 0.0” ere-
dua aurkezten izan zen Gas-
teizko parlamentuan. Hainbat 
eskaera zuzendu zizkien aipa-
tu batzordeko kideei. EAE-k 
Hondakinen Lege propioa lan–
tzea ezinbestekotzat jotzen du, 
lurralde arteko hondakinen po-

EAE-k Hondakinen Lege propioa lantzea ezinbestekotzat jo zuen alkateak.

litiken koordinazioaren ardura 
Eusko Jaurlaritzari dagokiola 
gogorarazita. Birziklatze-tasak 
aurkezteko eredu bateratua 
lantzea galdegin zuen.

Ontzi arinen gaineko arau-
dia aldatu eta hondakinen 
tratamendu kosteak fiskalitate 
berdearen arabera ezartzea ere 

bai. Baita “erabilera bakarre-
ko produktuak mugatzeko eta 
birziklagarriak ez diren pro-
duktuak (pardelak, artilea, ka-
le-garbiketako errefusa, plasti-
ko nahasketak...) birziklagarri 
izan daitezen ikerketa lerroak 
lantzearen beharra nabarmen-
du du”.

Erraustegirako 
goi-tentsioko linea 
baimendua
Proiektuaren aurkako 300 si-
nadura baino gehiago bildu 
arren, Lasarte-Oriako Udalak 
erraustegirako goi-tentsioko 
linea baimendu duela berri 
eman du Eguzki talde ekolo-
gistak. “Alkateak sinatutako 
Dekretu baten bidez 132 kV 
goi-tentsioko obra lizentzia 
ematen zaio GHK-ri. Askoz 
zorrotzago izan zitekeen gure 
ume, heldu eta adinekoen 
osasunaren, lur, landaredi eta 
faunaren errespetuan eta de-
fentsan”.

EITB-rekin bildu dira
10.000 sinadurekin, telebis-
ta publikoak erraustegiari 
buruzko eztabaida teknikoa 
ematea eskatzen zuten. Egu-
notan zabaldu dutenez, gai 
honi buruzko eskaera hela-
razteko ETB-ren zuzendari 
Edu Barinagarekin bildu dira 
Errausketaren Aurkako Mugi-
menduko kideak.

Zubietako erraustegiaren aur-
ka soilik ez, nazioartean bizirik 
dira tokian tokiko erraustegi 
ezberdinen aurkako herri mugi-
menduen borrokak. 

Aurrez 165 herritarrek aur-
kezturiko salaketaren harira, 
urte hasieran Vaux-le-Pénilgo 
(Paris, Frantzia) erraustegiaren 
arduradunak zigortu zituen Pa-
risko auzitegi batek, legez bai-
mendutakoa baino 2.200 aldiz 
dioxina gehiago isurtzeagatik 

Nazioartean, erraustegien aurkako mugimenduak bizirik
eta honenbestez, hainbat herri-
tar arriskuan jarri eta desego-
kitzat jotzen zen instalakuntza 
eraikitzea baimentzeagatik. 
Inguruan bizi ziren 165 herri-
tarrek aurkezturiko salaketaren 
eta 15 urteko borrokaren harira 
heldu da epaia. 

Berriki, Florentziako tokiko 
agintariek eraiki nahi zuten 
erraustegiaren aurka agertu da 
Italiako Estatu Kontseilua. Ez 
du baimendu planta hau erai-

kitzea eta honenbestez, 15 ur-
tez proiektu haren aurka eta al-
ternatibak martxan jartzearen 
alde borrokatu diren herritarrei 
arrazoia eman die.

Egunotan bestalde, Glouces-
terren (Ingalaterra) eraikitzen 
ari diren erraustegiaren aurka 
gose grebari ekin dio bi haur 
dituen guraso batek, aipatu 
hiriko eskualde-gobernuaren 
egoitza atarian. Eskakizun argi 
batekin abiatu zuen baraualdia 

maiatzaren 29an. Erraustegia 
geratzea nahi du eta proiektua-
ren kontratua erakustea galde-
gin. Zentzugabetzat jotzen du 
proiektu honetan dirua xahu–
tzea eta seme-alaben osasuna, 
etorkizuna babestu nahi ditu. 
Hondakinak errausteak dakar–
tzan arriskuez ere ohartarazi 
nahi du. Inguru hartan mugi-
mendu bizia dute eraikitzen 
ari zaizkien errauste plantaren 
aurka.

Hondakinen kudeaketa hobetzeko 
toki-erakundeekin elkarlanean

Hondakinen kudeaketa-
ren gaiarekiko ardura 
Udalak biltzen hasia 

da. “Hobeki”, gai honetan au-
rrerapausoak emateko Euskal 
Herriko toki-erakundeen elkar-
tea sortu da. Dagoeneko, Her-
nani, Larrabetzu, Donemiliaga 
eta Leintz Gatzaga kide dituen 
bilgunearekin bat egitea erabaki 
du Usurbilgo Udalak, maiatza-
ren 29ko osoko bilkuran udal-
batzak gehiengo osoz (EHBildu 
alde, eta EAJ zein PSE aurka) 
onartu zuen mozioaren bidez. 

EHBilduk azken osoko bilku-
rara eramandako gai honi lotu-
tako mozioak Hobeki Elkartea-
ren printzipioekin bat egin nahi 
du, modu praktikoan; “printzi-
pio horien arabera aritzea, ko-
herentziaz eta jarrera aktiboz, 
hondakinen kudeaketaren ar-
loan”.

Erraustegia eta atez atekoa 
hizpide
Oposizioko PSE eta EAJ-ren 
udal ordezkariak aurka ager-
tu ziren. EAJ-ren bozeramaile 
Josune Urkolak halako elkarte 
baten beharrik ez zegoela zioen 
“eta kontra bozkatuko dugu” 
iragarri zuten. Baita PSE-ko 
udal ordezkariak ere.

Mozioak printzipio batzuk 
aldarrikatzen dituela, baina 
errealitateak bestelakorik uzten 
duela agerian zioten EAJ-tik. 
Esaterako, elkarte irekia izan 
nahi duela, baina momentuz 
elkarte kide gehienak EHBildu 
agintean duten udaletxeak di-

rela zioen Urkolak. Mozioak 
herritarren parte hartzea susta–
tzea aipatzen du, baina EAJ-ren 
esanetan Hernanin atez ate-
koaren inguruan galdeketa egi-
teko hainbat herritarrek eginiko 
eskaera ukatua izan dela zioen. 

Adierazpenokin, hondakinak 
bildu eta tratatzeko ereduen 
gaian murgildu ziren udal or-
dezkariak. EAJ-k edukiontzien 
sistema defendatu zuen, atez 
ateko bilketa baino jasangarria-
goa baita jeltzaleen esanetan. 
Edukiontzien sistema duten 
herrietako gaikako bilketak 
“emaitza hobeak izaten ari dira 
urtez urte” zioen. PSE-k hon-
dakinak erraustuz sortuko den 
energiak ekarriko duen aurrez–
pena defendatu zuen. 

Esperientziak partekatzeko
Adierazpenon aurrean, udal 
gobernu taldea harrituta ageri 
zen, mozio honek kontu guz-
tiak aipatzen ez dituela adie-
razita. Udal gobernu taldetik, 
elkarte honen eginkizuna hon-

dakinen bilketa modutik ha-
ratago doala zioten. Esperien–
tziak partekatzeko bilgune ireki 
bat dela nabarmendu zuten. 
Erraustegiaren eta atez ateko 
bilketaren inguruan oposizio-
tik esandakoak gezurtatu zi-
tuzten. “Gezur hutsa da” zioen 
alkateak, erraustegia energia 
sortzaile izan daitekeenik. 
“Usurbilgo erreusarekin eli-
katu behar balitz, ez litzateke 
eraginkorra” ez errentagarria, 
ezta beharrezkoa ere. 

Atez atekoaren inguruan 
esandakoen harira, udal gober-
nu taldetik zioten galdeketak 
sarritan eskatu eta ez direla 
egiten utzi, esaterako Usurbil-
go Udalak erraustegiaz galde–
tzeko eginiko eskaera gogora 
ekarri zuen EHBilduk. Galde–
tzen zuten ia onargarria ote 
den atez atekotik edukiontzien 
sistemara igarotzea defenda–
tzea, halakoetan gaikako bilke-
ta erdira jaisten dela ikusita. 
EHBildutik argi utzi zutenez, 
“ez da onargarria”.

Hobeki elkartearen 
printzipioak
1-Osasunaren eta ingurumena-
ren zaintza lehenestea honda-
kinen kudeaketan.
2-Herritarrok eta herri-erakun-
deok elkarren eskutik joan be-
har dugu. Hondakinak ondo 
sailkatzea guztion betebeharra 
da, eta ondo sailkatutakoak 
ondo tratatzea herri-erakun-
deon betebeharra.
3-Herritarrak ahalduntzea. 
Horretarako, herritarrak proze-
suko partaide aktibo bilaka–
tzea, hondakinen kudeaketa-
ren prozesu osoa argi azaldu 
eta erabakietan parte hartzeko 
aukera ematea. 
4-Kudeaketak hondakinen zi-
kloa bere osotasunean hartu 
behar du, ikuspegi zirkularra 
landuz.
5-Edozein tratamenduren abia-
puntutzat dugu murriztea.
6-Bilketak eraginkorra izan 
behar du. Beharrezko neurri 
zuzentzaileak aplikatu behar 
dira.
7-Murriztu, berrerabili eta bir-
ziklatu, hurrenkera horretan.
8-Europako jarraibideek agin-
dutakoarekin bat, balorizazio 
materiala hobesten da, balora-
ziazio energetikoaren kaltetan. 
Ezezkoa erraustegirik eraiki–
tzeari, eta zabortegi konben–
tzional kutsakorrei.
9-Azpiegitura lokalak lehenes-
tea, tokiko garapena indartu 
edota garraioa murrizteko. 
10-Hondakinen sailkatze gero 
eta finago eta xeheagoa egitea 
beharrezkoa da, “eta material 
egokiak erabiliz, horiek berre-
rabiltzeko eta birziklatzeko 
teknologietan inbertitu beha-
rra dago”. 

Hobeki toki-erakundeen elkartearekin bat egin du Usurbilgo Udalak.

KONTZEJU TXIKIA

Proiektu bat eskuartean 
izan edo garatu nahi 
duen ekintzaileari la-

gungarria suerta dakiokeen al-
bistea segidan. Usurbilgo Uda-
lak ondoko bi diru-laguntza 
deialdiok plazaratu ditu. Bat, 
hutsik dauden lokal komer–
tzialak biziberritzeko, bestea 
urtebetez Kabienen bekadun 
gisa lanean aritzeko. Xeheta-
sunak segidan dituzue:

Lokal komertzial hutsak 
biziberritzeko udal 
diru-laguntza deialdia
Jarduera ekonomiko berri bat 
martxan jarri nahi duen ekin–
tzailearentzat interesgarria 
izango da ondoko albistea. 
Usurbilen hutsik dauden mer-
kataritza lokalak biziberritzea 
sustatu nahi du Udalak. Horre-
tarako, lokal hauek erabiltzeko 
hautua egiten duten ekintzaile-
entzat, alokairu gastuei aurre 
egiteko diru-laguntza deialdia 
egin du Udalak:
n Lehentasuna izango dute: 
herritarrei eskaintzen ez zaiz–
kien zerbitzuekin lotutako 
proiektuek, baita ixtera doazen 
edo itxi berriak diren jardueren 
jarraipenekoak diren proiek-
tuek ere.
n Ekintzaile eta enpresa proiek–

Usurbilen hutsik dauden merkataritza lokalak biziberritzea sustatu nahi du 
Udalak.

tuaren betebeharrak: lokalik 
jabetzan ez izatea, hutsik da-
goen Usurbilgo merkataritza 
lokal bat alokairuan hartzea, 
gehienez 5 langile izatea…
n Jarduera mota: txikikazko 
herri merkataritzako jardue-
rak, pertsonei zuzendutako 
zerbitzuak, biziberritze eko-
nomiko eta sozialerako lagun-
garria izan daitekeen jarduera 

komertziala.
n Lokalaren alokairua: 12 hila-
beteko gutxieneko iraupeneko 
kontratua; gehienezko prezioa, 
metro karratuko 10 euro.
n Diru-laguntzen zenbatekoa: 
lehen urtean alokairu gastua-
ren %40a (gehienez ere 300 
euro) eta bigarrenean gastua-
ren %30a (gehienez 200 euro). 
n Eskaerak: udal erregistroan 
aurkeztu, irailaren 30a baino 
lehen.

Informazio gehiago: 
Maiatzaren 25eko Gipuzkoako 
Aldizkari Ofiziala
usurbil.eus 
943 371 951.

LOKAL HUTSAK
“Hutsik dauden lokalak 

erabiltzeko hautua egiten 
duten ekintzaileei  diruz 
lagunduko die Udalak”

Ekintzaileei zuzenduriko bi 
diru-laguntza deialdi

Zumartekoen 
ikasturte amaiera 
abiatzear
Urte garai honetan antolatu 
dituzten ikasleen kontzertue-
kin agurtuko du Zumarte Mu-
sika Eskolak, ezohikoa izan 
duten 2017-18 ikasturtea. 
Ezohikoa, hiru hamarkade-
tan egoitza nagusia izan du-
tena berritzeko, herriko beste 
lokal batzuetara lekuz aldatu 
baitira. 

Lokal hauetako baten on-
doan finkatu dute ikasturte 
amaierako lehen hitzordua; 
ekainaren 15ean, 19:30etan 
Santueneko frontoian, Zu-
marteko pop-rock, folk eta 
gitarra taldearen emanaldia.

Saizar, Lurrekolore 
egitasmoan  
Sagardotegietako intxaur os-
kolek berrerabilpen berri bat 
dute. Tinte natural gisa kirol 
jantzietarako baliatzen hasi 
dira zenbait enpresa, orain 
arte baliatzen zituzten hain-
bat produktu kimiko murriz–
tuz. “Lurrekolore” izeneko 
egitasmo honetan parte har–
tzen ari dira Gipuzkoako Foru 
Aldundiko ingurumen saila, 
Gipuzkoako Sagardogileen 
Elkartea, Ternua eta Archro-
ma enpresak, edota Aburuza, 
Iparragirre, Petritegi eta Usur-
bilgo Saizar sagardotegiak. 

SagardoHop Iruin 
sagardotegian
Larunbat arratsaldean (ekai-
nak 9) 19:00etan hasita Zu-
bietako Iruin Sagardotegian. 
Bamboo Dance, Ossian, Mde 
Click, Elfomega+Nöïz eta W. 
Chef, Sho-Hai-ren eskutik, 
latindar hip hop doinuez eta 
sagardotegiko menuaz goza–
tzeko aukera izango da ber-
tan. Bertaratu asmo duenak 
bidali email bat aurrez, sa-
gardohop@gmail.com helbi-
dera.

Hasiz Hazi beka deialdia
Kabiene Elkartearen elkar-
lan-gunea urtebetez baliatzeko 
aukera eskainiko dio ekintzai-
leari Kabienek berak eta Uda-
lak abiaturiko beka deialdi 
honek. “Elkarlan gune hau, 
lanerako espazio bat ez ezik, 
baliabideak eta esperientziak 
partekatzeko leku bat izango 
da. Bekadunek bertan lanean 
ari diren kideen esperientziatik 
ikasi ahal izango dute eta ha-
rreman-sare indartuago bate-
kin ekin ahal izango diote lana-
ri. Beterri-Buruntza Ekinean, 

enpresak sortzen laguntzeko 
aholkularitza zerbitzuaz ba-
liatu ahal izango dira”. 
n Nori zuzendua: 2018an 
enpresa proiektu bat duen 
ekintzaileari.
n Eskaintzen dena: Kabiene 
elkartearen elkarlan-gunearen 
urtebeteko erabilera, diruz or-
daindua.
n Bekaren gehieneko zenbate-
koa: 1.089 euro (beti ere ekin–
tzaileak 12 hilabeteko erabilera 
izaten badu Kabienen).
n Lehiakideek bete beharreko 

baldintzak: Beterri-Burun–
tzako udalerriren batean 
erroldatua egotea, adinez na-
gusia izatea, Usurbilen enpresa 
bat sortzeko ekimena dutenak 
izatea,…
n Dokumentazioa eskuratu eta 
eskabideen aurkezpena: Usur-
bilgo udal errejistroan.
n Epea: irailaren 30era arte.
n Informazio gehiago: 
Maiatzaren 28ko Gipuzkoako 
Aldizkari Ofiziala. 
usurbil.eus
943 371 951.

Jaietako Bertsopaper Txapelketak abian

Usurbilgo festei begira, 
Bota Punttubak bertso-
paper lehiaketak anto-

latu ditu. Iaz bezala, bi. Bat tra-
dizio luzeena duena; 16 urtetik 
gorakoentzat. Bestea, LH5 eta 
LH6 mailako ikasleei zuzendu-
rikoa. Batera zein bestera lanak 
aurkezteko epea zabalik egon-
go da ekainaren 21era arte. He-
men dituzue xehetasunak:

LH 5 eta LH6koentzako 
Bertsopaper Txapelketa:
n Nori zuzendua: LH5 eta 

LH6ko usurbildarrei edo Usur-
bilen ikasten duten gaztetxoei.
n Lanen ezaugarriak: bi ber–
tsotako lanak izan behar dute. 
Gaiotako bat aukeratu behar 
da:
-NOAUA!n herriko zuhaitz za-
harrena botako dutela irakurri 
berri duzu.
-Herriko alkatea bazina zein 
aldaketa egingo zenituzke?
-Urrutiko lagun bat etorri zai-
zu bisitan.
n Sariak: txapeldunarentzat 
50 euro Hurbilagoko dende-

tan xahutzeko eta oroigarria; 
txapeldun ordearentzat Hurbi-
lagoko dendetan xahutzeko 40 
euro eta oroigarria.

16 urtetik gorakoei 
zuzendutako Bertsopaper 
Txapelketa:
n Nori zuzendua: 16 urtetik 
gorako usurbildarrei.
n Lanen ezaugarriak: 8-10 
bertso artekoak, inoiz argita-
ratu gabeak.
n Sariak: 200 euro eta oroiga-
rria txapeldunarentzat, eta 150 

euro txapeldunordearentzat.

Lanen aurkezpena
n Epea: ekainaren 21a baino 
lehen udaletxean (Usurbilgo 
Udala, XLII. Bertsopaper Le-
hiaketa. Joxe Martin Sagardia 
plaza. Usurbil 20170).
n Lanak aurkezteko modua: 
izengoitiz aurkeztu lana. La-
narekin batera, kartazal itxi 
batean parte hartzailearen 
datu pertsonalak aurkeztu.
n Antolatzaileak: Bota Punttu-
ba eta Usurbilgo Udala.

Ekainaren 11n, Irrien Lagunen 
ikuskizuna frontoian

NOAUA! Kultur Elkar-
tearen eskutik, Irrien 
Lagunak bueltan da-

tozkigu, ekainaren 11n Usur-
bila. Garai honetan, ikasturte 
amaiera aldera antolatzen du-
gun Plis Plas Txalo Ta Jolas 
ekimenaren baitan, “Zatoz 
jolastera” haur eta gaztetxoei 
zuzenduriko ikuskizuna eskaini-
ko digute datorren astelehenean, 
arratsaldeko 17:30ean hasita 
frontoian. “MarikaLanbre eta 
Largabista jolas egiteko gogoz 
daude. Irudimena dantzan ja-
rriz eta publikoaren parte har–
tzearekin jolasteko mila modu 
daudela ikusiko dugu. Bazatoz 
jolastera?”.

Bi hitzordu, Bihurri 
ludotekan
Maiatzaren 30erako iragarria 
zuten ‘Identitatearen ibilbidea: 
neska-mutil anitzak, sexuali-
tatea, transexualitatea’ saioa 
ekainaren 7ra atzeratu dute. 
Aurreikusitako ordu eta lekuan 
izango da, 17:00etan Bihu-
rri ludotekan. Usurbilgo Sexu 
Aholkularitza Guneko ardura-
dun Elena Jimenezek gidatuko 
du, hitzaldi-solasaldi irekia. Bi-

hurri ludotekak merendola ba-
tekin borobilduko du ikastur-
tea ekainaren 22an 17:00etan. 
“Bihurri Ludotekan bazkideok 
opor hasiera merendola ba-
tekin ospatuko dugu, zatoz!! 
Oparitxoak ere egongo dira!!”.

Udajolaseko guraso 
bilera
4-12 urte arteko 192 haur eta 
gaztetxo izena emanda daude 
NOAUA! Kultur Elkarteak eta 
Usurbilgo Udalak antolaturiko 
Udajolas ekimenerako. Uztai-
laren 3tik 27ra, astelehenetik 
ostiralera, 09:30-13:30 artean 
eskainiko da Udajolas. Argibi-
de gehiago, ekainaren 14rako 
17:00etan Sutegiko audito-
rioan antolatu dugun gurasoei 
zuzenduriko bileran eskainiko 
dira.

Parekidetasunean 
oinarritutako 
hezkidetza ikastaroa
“Aisialdiko testuinguruan 
sortzen diren egoera asko 
diskriminatzaileak izan dai-
tezke. Nola identifikatu egoe-
ra horiek eta zer egin sexismo 
egoerak ekiditeko?” galdera 
hauen inguruko lanketa egi-
teko doako ikastaroa anto-
latu du Usurbilgo Udalak 
ekainaren 26rako. Usurbilen 
haur eta gazteen aisialdian 
lan egiten duten begiraleei 
zuzendua egongo da. “Taile-
rrean erabiliko den metodo-
logia parte hartzailea eta di-
namikoa izango da”, iragarri 
dute.  Lau orduko saio bat 
edo bi izango dira, ordutegi 
honekin: 10:00-14:00 edota 
16:00-20:00. Ikastarorako ize-
na ekainaren 15a baino lehen 
eman beharko da. Informazio 
gehiago: 943 377 110 edo pa-
rekidetasuna@usurbil.eus

Usurbilen, DYAren
sentsibilizazio eguna
“Zure eskuek bizitza bat sal-
ba dezakete” aldarripean,  
“BBS/CRP Eguna” antolatu 
du DYA Gipuzkoak ekaina-
ren 9rako Usurbilgo plazan, 
17:00-20:00 artean. 

MarikaLanbre eta Largabista jolas egiteko gogoz etorriko dira.

UDAJOLAS

Ekainaren 14an osteguna, 
17:00etan Sutegiko 

auditorioan, gurasoei 
zuzenduriko bilera

Udarregi Ikastolak 50 urte 
bete ditu eta dagoeneko 
hasi dira ospakizun ofi-

zialak. Aurreko asteburuan, HH 
eta LHko ikasleek jaialdia eskai-
ni zuten Oiardo kiroldegian eta, 
horrelakoetan ohikoa denez, 
harmailak gainezka egon ziren. 
Ospakizunek jarraipena izango 
dute asteburu honetan. 

Aurreko larunbateko ekital-
dian, Udarregi Ikastolako le-
hengo eta egungo  sustatzaileak 
batu ziren. Koldo Tellitu Euskal 
Herriko Ikastolen Elkarteko le-
hendakariak ere bat egin zuen 
urteurren ospakizunarekin.  
Udarregi zoriontzeaz gain, “50 
urte eta gero egiten ari zare-
ten lana eskertu nahi dizuet”, 
adierazi zuen jendaurrean egin 
zituen adierazpenetan. Ekitaldi 
gehiago, asteburu honetan:

Ekainak 8, ostirala
n 17:00 Potxoenea ondoko Ola-
noenea plazako anfiteatroan, 
“Tenderetea” antzezlana, Bapa-
tean Zirko taldearen eskutik.
n 18:00 Txokolate jana Aska-
tasuna plazan. Antolatzailea: 

Hitz Aho Guraso Elkartea.
n 17:00-19:00 “Udarregi 50 
urte” argazki erakusketa Sute-
gin (azken eguna).

Ekainak 9, larunbata
n 08:30 Esnadeia kaleetan zehar.

n 10:00-12:00 Jokoak Ikastola 
inguruan.
n 14:00 Herri bazkaria fron-
toian. Bazkalostean, Ttipikaren 
emanaldia.
Informazio gehiago: udarregi.eus 
Antolatzailea: Udarregi Ikastola.

HH zein LH mailetako ikasleek eta Orbeldi Dantza Taldeko kideek girotu zuten aurreko larunbateko jaialdia.

50 urte eta gero, sasoi onean jarraitzen du 
Udarregi Ikastolak

Kiroldegia txiki utzi zuten LH eta HHko ikasleen senideek. Argazki gehiago noaua.eus web orrialdean topatuko dituzue.

Hortxe hortxe ziren, he-
rritar batzuen faltan, 
urte hasieran finkatu-

tako erronka betetzear. 1.000 
lagun behar ziren gutxienik, 
igande honetarako Gure Esku 
Dagoren giza katerako. “Aste-
buruko izen emate masiboaren 
ondoren, 989 herritar batu gara 
jada. Gertu ditugu helburutzat 
jarritako 1.000 izen emateak”, 
berri eman du sare sozialen bi-
dez, Usurbilgo Gure Esku Dago 
lan taldeak. 

Mila herritar izatera heltzeko 
gutxi falta den arren, jende oro-
rentzat egongo da lekua, Do-
nostiatik Gasteizera luzatuko 
den 201,9 kilometroko luzera-
dun giza katean. Guztiok gara 
ezinbesteko mobilizazio hone-
tan. “Izena eman edo ez, eto-
rri Giza Katera! Ezinbestekoa 
zara!”, nabarmentzen dute. 

Adi antolakuntzak helarazi-
tako oharrei. Bai Aginagan eta 
Usurbilen, herritarrei igande 
goizeko 10:30ean bi guneotako 
frontoietara gerturatzeko deia 
egin zaie. Bertan antolakun–
tzaren argibideak jaso eta giza 
kateko eremura gerturatu be-

Usurbilen bakarrik, 1.000 lagunek eman dute giza katerako izena.

harko da. Ikurrinak, aldarriak, 
pankartak, eramatera anima–
tzen dituzte herritarrak. “Giza 
kate koloretsua osatu nahi 
dugu, aldarrikatzailea!”, adie-
razi dute.

Eguerdian izango da giza 

katea, ordu erdi iraungo du. 
Segidan, Dema plazara joateko 
deia egin da, argazki erraldoia 
aterako da.  

201,9 kilometroko luzera izan-
go du giza kateak. Donostiako 
Kontxatik, Bilbotik eta ia 40 
herritik igaro eta Gasteizko Le-
gebiltzarreraino. Giza kate luze 
honetatik 9 kilometro Usurbilgo 
lurretatik igaroko dira.

Giza katea 
Ekainak 10, igandea
Usurbilen 
n 10:30 Hitzordua: has deza-

IGANDERAKO OHARRA
“Aginagan eta Usurbilen, 
herritarrei igande goizeko 

10:30ean bi guneotako 
frontoietara 

gerturatzeko deia 
egin zaie”

09. kilometroa: Lasarte-Oria.
10. kilometroa: Lasarte-Oria.
11. kilometroa: Zubieta-Usurbil.
12. kilometroa: Usurbil.
13. kilometroa: Andoain.
14. kilometroa: Andoain.
15. kilometroa: Urnieta-Aginaga.
16. kilometroa: Astigarraga.
17. kilometroa: Hernani.

Informazio gehiago:
Facebook: GureEskuDagoUsurbil

Twitter: @GureEskuDagoU

gureeskudago.eus

Denok ezinbestekoak, igandeko Gure Esku 
Dago-ren giza katean

gun eguna elkarrekin! Oharrak 
eta antolaketa Dema plazan.
n 11:30 Prest! Bakoitza bere to-
kian! (Txara-Kaparotz artean).
n 12:00/12:30 Giza katea!
n 13:15 Argazki erraldoia 
Dema plazan.

Aginagan
n 10:30 Hitzordua frontoian. 
“Has dezagun eguna elkarre-
kin! Oharrak eta antolaketa.
n 11:30 Prest! Bakoitza bere 
tokian! (Ongi Etorri eta Galardi 
artean).
n 12:00-12:30 Giza katea!
n 13:15 Argazki erraldoia 
Dema plazan.

Arratsaldean zehar, festa giroa 
Donostian, Bilbon eta Gastei-
zen.

Ohar garrantzitsuak:
1. Ekarri zure ikurrina, alda-
rria, pankarta... Giza kate ko-
loretsua osatu nahi dugu, alda-
rrikatzailea!
2. Kontuan izan eguraldia! 
3. Arren, txukun mantendu in-
gurua; zaborrik ez lurrera!

Antolatzailea: Gure Esku Dago.

Buruntzaldeko herritarrak, eskuz esku

Aginagakoek 15. kilometroa osatu beharko dute. 

KABINEN AFERA

Usurbilgo Ingurumen 
Batzordean erabakitakoa 

errespetatu dela diote 
gobernu taldetik

Prentsa-ohar bidez aditzera eman dutenez, “Udalak arrazoizko baldintzak eskatu ditu, airearen neurketa taxuzkoa 
egin dadin gutxien-gutxienekoak. Arduraz eta erantzukizunez jokatu du Udalak”.

Erraustegia eraiki aurretik 
gure inguruan dagoen aire 
kalitatea neurtzeko hain-

bat kabina jarri ditu Gipuzkoako 
Hondakinen Kontsortzioak in-
guruotan. Airearen kalitatea 
neurtzeko kabinen harira, au-
rreko astekarian EAJ-k ohar 
bidez “alkatearen jokabidea 
kritikatu, oztopatzailea dela 
esan, eta gardentasun falta le-
poratzeko” esandakoak gezur-
tatu ditu udal gobernu taldeak, 
NOAUA!ra helarazi duen oha-
rraren bidez. 

“EAJ-PNVk hobe luke Ekon-
dakinen eta GHKren bozera-
maile huts izatea baino, bene-
tan aire-kalitatearen neurketa 
egokiaren alde egingo balu. 
Eskertuko genieke, bide batez, 
udal-jarduera gaineko galderak 
eta kezkak sortzen zaizkie-
nean, zuzenean udal-gober-
nuko kideoi eta udal-teknika-
riei helaraztea. Horretarako ere 
bagaude-eta. Orain arte bezala, 
ez dugu arazorik zalantzak ar-
gitzeko”, adierazi dute udal 
gobernutik.

Gai honen inguruko gertae-
ren kronologia zehaztu dute. 
Batetik, EHBildutik adiera-
zi dutenez, kabinak jartzeko 
baimena eskatu zuen iazko 
irailean Ekondakin enpresak. 
Ordutik, gai honetan Udalak 
duen eskumena baliatuz, In-
gurumen Sailetik bideratu da 
tramitazioa, eta Ingurumen 
Batzordean erabakitakoa erres-
petatu dela diote gobernu tal-
detik. 

Iazko irailaren 11ko Inguru-
men Batzordean jorratu zuten 
gaia, “Josune Urkola batzorde 
hartan zen” gogorarazten dute 
EHBildutik. Saio hartako aktan 
jasoa dagoenez, bi kabina jar–
tzeko eskaera jaso zuen Udalak 
Ekondakin enpresaren aldetik. 
“Baimena ematerakoan neurtu 

Aire kalitatearen inguruko neurketaren inguruan 
EAJ-k esandakoak gezurtatu ditu udal gobernuak

beharreko parametroak zehaz-
tu eta datuen erabilera berma-
tuko da”, adostu zuten batzor-
de hartan.

Airearen taxuzko neurketa 
egitea, ezinbesteko baldintza
Abenduaren 1ean, dekretu bi-
dez erantzun zitzaion baimen 
eskaera emango zuela Udalak, 
baldintza batzuk betetzeko-
tan. Batetik, estazioetako bat 
Zubietako larrialdi gunearen 
atzean kokatu behar zuela eta 
bestea, Usurbilgo Estraperlo 
kale hasieran. Neurtu beharre-
koa izan zen, finkatu zuen bes-
te baldintza. “O3, BTEX, Nox, 
PM10, PM2,5 SO2 eta kontrol 
meteorologikoko parametroak 
neurtuko dituzte (airearen 
norabidea barne)”. Eta neur–

tzen ari ziren parametroetara 
sarbidea izatea ere exijitu zuen 
Udalak. Honen berri udalbatza 
osatzen duten udal ordezka-
ri guztiei jakinarazi zitzaiela 
adierazi dute gobernu taldetik. 
“Ikusten denez, Udalak ez ditu 
baldintza arbitrario edo zen–
tzugabeak jarri. Oso bestela, 
arrazoizko baldintzak eskatu 
ditu, airearen neurketa ta-
xuzkoa egin dadin gutxien-gu-
txienekoak. Arduraz eta eran–
tzukizunez jokatu du Udalak”. 

“Zergatik ez dituzte bete nahi 
Udalak jarritako arrazoizko 
baldintzak?”
Parametro gehigarriok 2017ko 
apirilaren 8rako Eusko Jaurla-
ritzaren ebazpenak ez zituela 
jasotzen erantzun zion Ekon-
dakinek Udalari iazko aben-
duan eta horiek  beharrezkoak 
izanez gero, Jaurlaritzarekin 
harremanetan jartzea eskatzen 
zion Udalari haren baimena 
lortzeko, “izan ere, guk inda-
rrean dagoen ebazpena baino 
ez dugu zehazki bete”. 

Maiatzaren 4an kabina insta-
latzeko eskaera biltzen duen 
jakinarazpena jaso zuen alka-
teak. Testuinguru honetan 
“beraz, sustatzaileek Udalaren 
esku utzi nahi izan dute Eus-
ko Jaurlaritzarekin egin be-
harreko gestioa. Ekondakinek 
(eta GHKk) baimena eskatu, 
eta Udalari al dagokio Jaurla-
ritzarekikoak lantzea? Edozein 
espedienteetan, eskatzailearen 
ardura da eskaeran ezarritako 
baldintzak dagokionarekin ne-
goziatzea. Gainera, bestela ere, 
ez al da ebidentea guk baino 
irismen eta eragin handiagoa 
dutela Eusko Jaurlaritzan, eta, 
nahi izanez gero, askoz era-
ginkorragoak izango direla? 
Hala ere, jarrera horrek beste 
galdera batzuk ekartzen diz-
kigu: Zergatik ez dituzte bete 
nahi Udalak jarritako arrazoiz–
ko baldintzak? Zeren beldur 
dira? Eta horren ondorioz: gu-
txieneko baldintza horiek bete 
ezean, ez al da itxurakeria hut-
sa, eta beren burua zuritu na-
hia, atzetik darabilten asmoa?”.

Ekainaren 11tik 
22ra, sorosle eta 
lehen sorospen 
ikastaroa
DYA Gipuzkoak Usurbilen 
duen egoitzan eskainiko da 
ikastaroa, euskaraz.

Ikastaroaren iraupena bi 
astekoa izango da: ekainaren 
11tik 22ra arte, lanegunetan, 
18:00etatik 21:00etara. “Bi-
hotz eta birika susperketa, 
zauriak, hausturak, erredu-
rak… Ezagupen oso arrun-
tak baina laguntza asko 
eman dezaketenak iraka–
tsiko dira”, DYAtik aditzera 
eman dutenez.

Prezioa, 110 euro
Ikastaro amaierako frogak 
gainditzen dituenak, DYA 
Gipuzkoak eskaintzen duen 
Sorosle Titulua eskuratuko 
du. Matrikularen prezioa 
110 eurokoa da, ikastarorako 
txostena barne.

Izen ematea
Izena emateko edo infor-
mazio gehiago jasotzeko, 
deitu 943464622 telefono 
zenbakira.

UEU, Jakin eta Usurbilgo Udalaren elkarlanaren emaitza dira jardunaldiak. 
‘Utopia 68/18. Iruditeria berrien bila’ izenburupean egingo dira uztailean.

1968ko udaberrian mundu 
berri baten aldarria egin 
zen Parisen, Berlinen, Pra-

gan, Mexikon... Baita Euskal 
Herrian ere. Mende erdi pasatu 
da geroztik eta aukera aparta 
da egungo aldarri eta gizarte 
auzi eta eraldaketei errepara–
tzeko. Horretarako, bederatzi 
aditu eta aritu bilduko ditu 
‘Utopia 68/18. Iruditeria be-
rrien bila’ Jakin Jardunaldiak. 
Usurbilen egingo da, uztai-
laren 12 eta 13an, “gogoeta 
kolektiboaren bitartez, nora 
goazen edo nora joan nahiko 
genukeen begitantzeko”.

UEUren, Usurbilgo Udala-
ren eta Jakinen elkarlanaren 
emaitza da udako ikastaroa. 
“Iaz Jakin eta Usurbilgo Uda-
larekin abiatu genuen bideak 
fruitu ederrak eman ditu”, 
azaldu zuen Iñaki Alegria 
UEUko zuzendariak. Eta bide 
horretan jarraitzeko boronda-
tea berretsi zuen Xabier Agirre 
Usurbilgo alkateak: “Usurbil 
hitzaren, gogoetaren eta sola-

Uztailaren 12an eta 13an, 
Jakin Jardunaldiak Usurbilen

saldi pausatuaren parada iza-
tea nahi dugu”.

Utopia berriak aztergai
Utopia hitza izango da jardu-
naldiaren ardatza. Izan ere, 
“68ko udaberrian utopiaren 
zentzua berritu egin zen”, 
Lorea Agirre Jakineko zuzen-
dariaren ustez. “Gaur egun 
eta  hemen utopia zeri deitzen 
diogun aztertzeko, gizartea 
eraldatzeko borroka eremuak 
non dauden zehazteko, eta zer 

iruditeria kolektibo eraiki eta 
partekatzen ari garen hausnar–
tzeko, nola berritu dezakegun 
pentsatzeko” balioko du Jakin 
Jardunaldiak. 

Izen ematea, ueu.eus orrian
UEUren web orrian eman be-
har da izena, ueu.eus helbi-
dean. Bestelako ekintza osa-
garriak ere egingo dira Jakin 
Jardunaldietan. Datorren as-
tean emango ditugu xehetasun 
gehiago.

HERRIKO TALDEAK

Ikastolen Elkarteak antolatu-
ta, JUUL sariak banatu zituz-
ten joan den astean Altsasun. 
JUUL kanpainaren helburua, 
ikastoletako haurren artean 
irakurzaletasuna sustatzea da. 

Horretara hainbat jarduera 
bideratzen dituzte, “haur eta 
gazte guztiek, liburu eta ilus-
tratzaile bat hautatzen dutela-
rik”. Hautatuen artean Joseba 
Larratxe izan da.

Ikasturte amaiera heltzen ari 
da. Urtean zehar eginiko lanke-
tak plazaratzeko ordua heldua 
da. Esaterako, Bota Punttuba 
bertso eskolakoei. Aurten abia-
tu duten LH-koei zuzenduriko 

eskaintzearen baitan, 2. mai-
lako taldeak “Laberintoaren 
bila” bertso-antzerkia eskai-
ni zieten guraso eta lagunei, 
joan den astean Sutegin. 
Irudia: Bota Punttuba.

Bota Punttubako 
gaztetxoen erakustaldia 

Joseba Larratxe, 
JUUL kanpainan saritua

Aitor Arangurenen 
debuteko afaria, 
hilaren 23an Aginaga 
sagardotegian
Asegarce enpresak Aitor 
Aranguren pilotari agina-
garra fitxatu du. Ekainaren 
23an debutatuko du Tolo-
sako Beotibarren 18:00etan. 
Aranguren animatzera joate-
ko autobus zerbitzua antola-
tu dute, 6 euroren truke. Par-
tidarako sarrerak ere aurrez 
eskuratzeko aukera dago, 
15 eurotan. Bueltan, afaria 
antolatu dute Aginaga Sa-
gardotegian: entsalada mis-
toa, bakailao tortila, txuleta, 
postrea eta kafea. Prezioa, 20 
euro. 

Aurrez eman behar da izena
Argibide gehiagorako edo 
izen emateko: 
n 695 723 192 (Aitziber).
n 680 347 768 (Leire), 
n Aginagako Arrate, Aitzaga.

Abuztuaren amaieran Etorkizuneko Tourrean hartuko du parte.

Eskola kiroleko 
proiektu berriaren 
aurkezpena
Udarregi Ikastola, NOAUA! 
K.E. eta Usurbilgo Udala kide 
izango dituen Eskola Kiroleko 

Xuban Errazkin laugarren izan da 
Txekiako Priessnitz Spa itzulian

proiektu eraberritua abiatuko 
da irailean. Aurrez, gurasoei 
aurkeztu nahi zaie, datorren 
asteartean, ekainaren 12an, 
arratsaldeko 17:30ean Sutegin 
deitu duten batzarrean. 

IZERDI PATSETAN

Haimar Zubeldiari Mirotza Saria 
eman diote

Orio Arraunketa Elkarteak asteburuan antolaturiko 6. Garagardo Azokaren irekiera 
ekitaldian banatu zituzten Mirotza Sariak. Bi txirrindulari omendu dituzte aurten; 
Leire Olaberria eta Haimar Zubeldia usurbildarra. Zorionak!

Unai Sagarzazu triatloilaria, 
Gipuzkoako txapeldun

Aurreko asteburuan, V. Pasai Donibane Triatloia jokatu zen. Sprint modalitatean, hi-
rugarren amaitu zuen baina bere adinekoen artean, 23 urte azpikoen mailan, Unai 
izan zen lehena. Zorionak! Argazkia: Baxurde Txiki Triatloi Taldea.

Usurbilgo txirrindulariak 
itzuli bikaina osatu du. 
Txekiako Priessnitz Spa 

sari nagusiko bi etapatan biga-
rren postuan iritsi zen helmu-
gara. Eta sailkapen nagusian 
laugarren izan zen, podium–
etik oso denbora gutxira. 

Xuban Errazkin Portugalgo 
Vito-Feirense-BlackJack talde 
profesionalean ari da aurten. 
Aurreko asteburuan, Txekian 
izan zen lehian: “Ametsetako 
itzulia atera zait”, halaxe aitor-
tu zuen Euskadi Irratian. Sasoi 
onean da azken aldian. Madril-
go lasterketa bosgarren amaitu 
zuen eta Txekian laugarren 
geratu da. “Progresio horrekin 
oso pozik nago eta oso moti-
batuta”. Atseden hartuko du 
orain eta abuztuan Etorkizu-
neko Tourra osatuko du.

OHARREI DAGOKIEN ARAUTEGIA
Orri honetan agertzen diren oharrak doakoak dira. Te-
lefonoz edo emailez helarazi daitezke: 943 360 321 / 
erredakzioa@noaua.eus  
Oharrak bidaltzeko azken eguna: astelehena, eguerdiko 
12:00ak. Atal bakoitzaren goikaldean ipiniko ditugu be-
rrienak. Oharra egokia ez dela erabakiko balitz, NOAUA!k 
ohar hori argitaratu gabe utziko luke.

ETXEBIZITZA

Salgai
126m2ko pisua salgai Agina-
gan, 65m2ko ganbararekin. Oso 
eguzkitsua, dena kanpoaldera.
Berritu beharra. Prezioa 186.000. 
659257889 edo 680742504.

Etxebizitza egin daitekeen 61 
metro2 lokala salgai Munalurran. 
Etxea bihurtzeko baldintzak be-
tetzen ditu. Prezioa: 68.000 euro. 
943 916 182 (Jon). 

90 m2 pisua salgai Txaramunto 
kalean. 3 logela, sukaldea, 2 ko-
mun, egongela. 11 m2- terraza, 
8 m2 trastelekua eta bertan 33 
m2-ko garajea erosteko aukera. 
606 877 856 

Pisu bat salgai Kale Nagusian. 3 
logela, sukaldea, egongela eta 
2 bainugela. Dena kanpoaldera. 
Ganbara prezio barruan. Prezioa: 
205.000 euro. Tel. 629 631 838 

Pisua eta garajea salgai kale na-
gusian. 3 logela, sukaldea, egon-
gela, komuna, kalefakzioa. Dena 
berrituta. Fatxada ere bai. Garajea 
40 m2 eta itxia. Biak batera edo 
aparte. Tel. 695 705 905. 

Pisu bat salgai. 90 m2. 3 logela 
handiak, 2 bainugela, jan-egon-
gela, sukaldea, jantokia aparte 
eta trastelekua. Dena kanpoalde-
ra. 605 707 642. Prezio berria. 

Gure Borda salgai: 5.600 m2, borda, 
aterpea 943 42 96 82 / 637 293 471 

90 m2 pisua Kale Nagusian. 4 loge-
la, 2 komun, saloia, sukalde handia, 
trastelekua. 657700408 

Duplexa Kalezarren - Aizparrenea 
etxea, 176 m2 (120 + 56).  Garajea 
eta terraza. Igogailua eta fatxada 
berritua. 359.000 euro. 679002101. 

Kalezar auzoa, 3 gela handi, sukal-
de handia, komun bat. Gela guztiak 
kanpoaldera. Fatxada berrituta, 
teilatua egoera onean. Garajea, bi 
trasteleku. 135 m2.   637 22 88 60  

2 gela, komuna, sukaldea eta sala 

dituen etxe bat erosiko nuke. Ge-
hienez 90.000 euro. 689 58 39 21.  

Bi gelako etxebizitza salgai. 
Komuna, hall, sukaldea. 3. 
pisua igogailuarekin Muna 
Lurra kalean. 175.000 euro 
(620826891).

Etxe txiki eta merke bat erosi 
nahi nuke. Edo alokairu baxuko 
bat hartuko nuke. 615 758 476.  

Alokairuan   
Etxebizitza bat alokatzen da Biz–
karre kalean. 3 logela, 2 bainu-
gela, sukaldea, jangela-egongela 
handia, trastelekua, igogailuare-
kin. Tel. 650 825 663.

Pisu bat alokatzen da Santue-
nean. Tel. 679 366 415 

Abendurako pisua alokairuan 
hartu nahi dut, Aginagan, Usur-
bilen edo Orion. 690 367 952 

Alokairuko pisu baten bila nabil. 
Tel. 620 708 265 / 686 143 786. 

Logela bat alokatuko nuke. Mutil 
langilea, serioa eta arduratsua. 
651 197 381 / 632 138 393 

Alokatzeko pisu merke baten 
bila gabiltza, bikote bat gara, 
biak lanarekin, informeak ditugu. 
675595294

Duplex bat alokatzen da Txara-
munto kalean. 3 logela, 2 komun, 
sukaldea, egongela, bulego bat, 
terraza bat eta garajea. 625 702 
807. 

Santuenean pisu bat alokatzen 
da. 679 366 415. 

Logela bat alokatuko nuke. Neska 
bat naiz eta lanean ari naiz. Ar-
duratsua eta garbia. 612 487 017. 

Negozio-lokal bat alokatzen 
da. Kafetegi edo taberna gisara 
nahiago, baina aukerak zabalik. 
Kaxkoan kokatua. 630 456 404 

3 geletako etxea alokairuan; 600 
euro gehienez. 665319105. 

Alokairuko pisu baten bila nabil. 
3 logela eta igogailua. Familia 
arduratsua eta nominarekin. Epe 
luzerako. Tel. 687 201 410. 

Logela alokairuan Aginagan, 
pertsona arduratsu batentzat. 
Tel. 672 448 644. 

Alokairuko pisu baten bila nabil. 
Txakur bat dut. Erroldatua. 661 
115 222  

Alokairuko pisu txiki baten bila 
nabil. Presa dauka. 699 680 265. 

3 logela dituen alokairuko pisu 
baten bila nabil, baina epe motz 
batean (urte 1) erosteko aukera-
rekin. Tel. 686 554 145. Ana. 

Alokairuko pisu baten bila nabil 
Usurbilen. Tel. 603 336 046.

MOTORRA

Salmenta,

garajeak 
Garaje itxi bat alokatzen da Erre-
katxiki kalean. Tel. 616 235 366. 

Alokairuan 50m2-ko lokal/gara-
je bat Atxegalden. Autoak sar–
tzeko atearekin. Goiko kalea 2. 
676453176 

Baju bat alokatzen da Munalurra, 
4ean. Tel. 652 765 583 

Garajea salgai Txaramunto kalean. 
23 m², ate elektrikoa eta itxia. 
615744628. 

34m2ko lokal komertzial bat 
alokatzen da Errekatxiki 5ean. 
695723192 

2 garaje marra alokairuan edo sal-
gai, Olarriondo 4an. Banaka edo 
biak batera. Tel. 663 031 803 

120 metro2 lokal bat salgai. Alpe-
rroburu 3an. 699 306 158 

Ganbara, atiko edo trasteleku bat 
erosiko nuke Usurbil edo inguruan. 
630 490 844. 

Kotxe bat salgai, 3 hilabete 
bakarrik ibilia. Oso kilometro gutxi. 
Renault Clio marka, gris argia eta 
5 ate. 943 370 677 

Garaje marra bat salgai Munalu-
rran. Tel. 646 663 405 

Daelin Message motorra salgai, 49 
zilindr. 6.400 km, 15 urte inguru. 
Istripurik gabe. 450 euro, negozia-
garriak. Tel. 637 760 816. 

Garaje itxia salgai, 38 m karra-
tukoa, Txaramunto, 12. Usurbilen. 
Mikel 665677195 

Garaje itxia salgai, 38 m2, Txara-
munto kalea 12. Mikel: 665677195 

LANPOSTUAK
Lan eskaintzak 

Zerbitzari lanak egiteko, neska 
edo emakume euskaldun bat be-
har da. Tel. 690 106 070

Aseguru sektorean espeziali-
zatua den gestore pertsonal 
baten bila gabiltza. Heziketa 
aseguru-etxearen esku eta libre 
egotea eskatzen da. Diru-sarrera 
altuak. jm.fandino@catalanaoc-
cidente.com. 699 760 873. 

LANPOSTUAK

Lan eskaerak
Lan bila nabil. Garbiketan edo per–

tsona helduak zaintzen. Etxean, 
ospitalean, gauetan, externa bezala, 
orduka edo asteburutan. 671763558 

Lan bila nabil interna edo exter-
na bezala. Pertsona helduak edo 
umeak zaintzen. Urtebeteko espe-
rientzia. Arduratsua, erreferentzia 
onekin. 666 295 450

Garbiketa egiteko, pertsona hel-
duak edo umeak zaintzeko. Espe-
rientzia duen neska, arduratsua. 
Berehala lanean hasiko nintzake. 
637 106 649 

Lan bila nabil, pertsona helduak 
zaintzeko. Ospitalean, etxean, 
gauetan. Garbiketa orokorrean ere 
bai. 671 763 558 

Pertsona helduak zainduko nituzke, 
asteburu, jai egunetan eta gauean, 
baita erietxean ere. 606 661 048 / 
943 404 015. 

Lan bila nabil etxeak garbitzen edo 
umeak zaintzen, ekaina eta uztaila, 
goizetan eta Usurbilen. 608201745. 

Pertsona helduak edo umeak 
zaintzen lan egingo nuke. Interna, 
externa edo orduka. 632 541 872 

Emakume bat naiz, eta lan bila 
nabil. Interna, externa, orduka. 
Helduak edo umeak zaintzen. 676 
188 411

Neska bat naiz, eta lan bila nabil. 
Orduka lan egingo nuke. Helduak 
edo umeak zaintzen. 619 355 819

Mutil gazte bat naiz, eta lan bila 
nabil. Pertsona helduak zaintzen, 
hospitalean, baserrian. 632090146 

Mutil gazte bat naiz, eta lan bila 
nabil. Pertsona helduak zaintzen, 
hospitalean, baserrian. 632793747

Lan bila nabil. Umeak edo pertso-
na helduak zaintzen. Esperientzia 
eta erreferentziekin. 662 910 181

Interna bezala lan egingo nuke. 
Esperientziarekin. Paperak egune-
ratuta. Tel 682 723 520 

Emakume bat eskaintzen da pert-
sona helduak zaintzeko. Geria-

OHARRA: 2018ko ekainaren 15ean aterako dugu datorren astekaria. Oharrak, zorion-agurrak, bestelako deialdiak... jakinarazteko azken eguna: 
ekainaren 11n astelehena, eguerdiko 11:00etan. Emailez, helbide honetara igorri: erredakzioa@noaua.eus

Heriotzak
Jose Miguel Borda 
Menendez
Ekainaren 4an hil zen,

43 urterekin

Zorionak Jare! 
Muxu erraldoi 
bat etxeko 
denon 
partetik!  

Zorionak Udane! 
Ekainaren 8an 7 
urte egingo dituzu. 
Muxu goxo eta 
erraldoi bat Anje 
eta etxeko guztien 
partez. 

Telefono interesgarriak
Udala	 943 371 951
Atez ateko bulegoa	 900 776 776
Udaltzaingoa	 943 361 112
Udal zerbitzuak (Brigada)	 943 370 148
Sexu Aholkularitza Gunea	 697 919 516
Gizarte Zerbitzuak	 943 377 110
Diputazioa - Basetxea	 943 361 215
Bake Epaitegia	 943 372 336
Udarregi Ikastola	 943 361 216
Haur Eskola	 943 374 061
Zubietako Lanbide Eskola	 943 364 600
Zubietako Herri Batzarra	 943 372 077
Hastapen tailerrak	 943 360 465
KZgunea	 943 023 684
Oiardo Kiroldegia	 943 372 498
Sutegi Udal Liburutegia	 943 360 692
Zumarte Musika Eskola	 943 371 594
Etumeta AEK euskaltegia	 607 609 379
Kalezar Eguneko Zentroa	 943 365 249
Gure Pakea Zahar Egoitza	 943 368 770
Gure Elkartea Zahar Egoitza	 943 371 751
Arrate Zahar Egoitza	 943 366 340
Usurbilgo Salbatore Parrokia	 943 361 239
Noaua! Kultur Elkartea	 943 360 321 

Abere-Landare Babeslea	 943 376 650
Taxia (Angel)	 607 928 770
Taxia (Joxe Kruz, 8 plaza) 	 677 373 466
Eusko Tren	 943 470 976
LurraldeBus	 943 000 117
Korreos - posta zerbitzua	 943 362 894
Anbulategia	 943 362 013
Amenabar botika (lehen Oa)	 943 376 076
Iturralde botika	 943 363 395
DYA	 943 464 622
Gurutze Gorria	 943 272 222
Emergentziak	 112
Genero-indarkeria, arreta 	 900 840 111 / 016
Gonzalez Ehorztetxea	 943 362 163
Kutxabank	 943 361 202
Euskadiko Kutxa-Laborala 	 943 364 740
Banco SabadellGuipuzcoano	 943 370 006
Banco Popular Español	 943 370 411
BBVA	 943 377 155
Caja Rural Kutxa	 943 368 842
Argindarra - Iberdrola	 901 202 020
Gas naturala - Naturgas	 902 123 456
Telefonica	 1004
Euskaltel	 900 840 840

triako eta lehen laguntzako eza-
gutzak ditut. Esperientzia etxeko 
lanetan eta antolamenduan. Erre-
ferentziak ditut. 612 495 429

Emakume bat eskaintzen da, 
etxeko lanak egiteko edo umeak 
zaintzeko. Goizez edo arratsaldez. 
Esperientzia daukat. 690 336 444. 

Lan bila nabil. Orduka eta arratsal-
dez. 663 776 93 

Lan bila nabil. Pertsona helduak 
zaintzen, gauetan, asteburutan, 
externa bezela edo garbiketa lane-
tan. 671 763 558. 

Interna moduan lan egin nahi dut 
adinekoak zaintzen. 25 urteko lan 
esperientzia dut. 633 73 64 26 

Lan bila nabil, etxeak garbitzen, 
etxeko lanak egiten edo pertsona 
helduak zaintzen. Esperientzia ere 
erreferientziekin. Tel. 632 576 258 

Mutil arduratsua baserriko laneta-
rako eskaintzen da. 661118892. 

18 urteko neska euskaldun he-
rritar esperientziaduna naiz. Aste 
osoan zehar arratsalden umeak 
zainduko nituzke. 688817429.

Lan bila nabil. Umeak zaintzen, 
garbiketa lanak egiten, orduka, 
interna bezala. Tel. 642 238 949 

Lan bila nabil. Etxeak garbitzen, 
arratsaldetan 2 ordu edo aste-
burutan. Tel. 663 776 223. 

Usurbilgo bizilagun bat naiz, eta 
orduka garbiketak egiten lan 
egingo nuke. Tel. 674 570 534 

Lan bila nabil. Etxeak garbitzen, 
arratsaldetan 2 ordu edo aste-
burutan. 663 776 223. Maribel 

Lan bila nabil edo gabiltza. Per–
tsona helduak zaintzen edo gar-
biketa lanak egiten; bulegoak, 
garajeak, portalak, poligonoak, 
edo enpresak. Sukaldean ere mol-
datzen naiz. Kotxea dut, eta espe-
rientzia. 688 654 698. 

Lan bila interna, esterna moduan, 
haur nahiz helduen zaintzan ari–
tzeko. Esperientziaduna. 677 624 
971.

Lan bila nabil. Interna, externa, 

aste burutan, gauak pasatzen... 
lan egingo nuke. Paperak egune-
ratuta eta esperientziarekin. 645 
067 560

Emakumea eskaintzen da heldu 
nahiz haurrak zaintzeko. Interna 
edo esterna moduan. 697 221 
372.

Emakumea lan bila haur, helduen 
zaintzan, etxeko lanak egiteko in-
terna edo esterna moduan. Espe-
rientziaduna. 617 998 582.

Garbiketa lanak, helduen zaintza 
lanak egiteko prest interna mo-
duan, egunez edo orduka. 671 
763 558 

Mutil gazte bat naiz eta lan 
egingo nuke. Baserrian, anima-
liak zaintzen, pertsona helduak 
zaintzen, harraskan, arraina gar-
bitzen... 688 802 851

Lan bila nabil. Interna, externa, 

orduka edo gauetan. Garbiketa 
lanak egiten, pertsona helduak 
zaintzen... 634 278 198 

Neska ikasle eta gaztea eskain–
tzen da oporretan umeak zain–
tzeko. Tel. 632 504 672

Neska gazte euskalduna, kla-
se partikularrak emateko prest 
egongo litzateke: euskeran, gaz-
teleran, ingelesean eta frantse-
sean goi maila eta tituluduna. 
687025768 (Jaione).

Lan bila nabil. Orduka, gauetan... 
Pertsona helduak zaintzen edo 
garbiketan. Tel. 671 763 558 

Lan bila nabil. Interna bezala, or-
duka... edozein modutan. Tel. 638 
877 627

Lan bila nabil. Interna bezela edo 
orduka eta astelehenetik ostirale-
ra. 690 146 067

Lan bila nabil. Interna bezela, or-
duka, gauetan... edoizen modu-
tan. Pertsona helduak zaintzen, 
garbiketa lanetan... 634 278 198

Neska arduratsua erreferentzia 
eta esperientziarekin eskaintzen 
da. Pertsona helduak edo umeak 
zaintzeko edo garbiketan lan egi-
teko. Irterna moduan, orduka edo 
gauez. 677 624 965

Neska farmazialaria segituan la-
nean hasiko nintzake. Pertsona 
helduak edo umeak zaintzen edo 
garbiketan, orduka. 622 217 818

Lokal bat salgai, Nagusia 5ean, 
120 metro2. 699 306 158

Neska bat eskaintzen da orduka 
lan egiteko. Etxeak garbitu edo 
adineko pertsonak zaintzeko. Tel. 
687 348 223.

Geriatria laguntzaile bezala, edo 

sukaldari bezala (euskal sukal-
dearen ezagutza). 688 654 698. 

Ileapaintzaile bat naiz, eta etxee-
tan ilea orrazteko eskaintzen 
naiz. Aproposa pertsona hel-
duentzat, edo etxetik atera ezin 
duenaretzat.  612 487 017. 

Helduak edo umeak zaintzen edo 
garbiketa lanak egiten lan egingo 
nuke. 632 587 450.

Asteburutan, interna bezala lan 
egingo nuke, pertsona helduak 
zaintzen. 602 871 835.

Etxeko lanak egiten edo garbike-
tan, umeak edo pertsona helduak 
zaintzen edo sukaldean lan egin-
go nuke. Tel. 617 166 950. 

Neska arduratsua lan bila da-
bil. Interna moduan eta orduka. 
Pertsona helduak edo umeak zain–
tzen edo garbiketa lanetan. Bere-
hala lanean hasteko. 606267824

BESTELAKOAK
Erloju bat galdu dut Santuenean. 
GPSa eta pultsometroduna. Souto 
Gramin markakoa, beltza. Aurkitu 
baduzu deitu: 662 039 829. 

Gerezi koloreko logela bat salgai. 
Egoera onean. Ohea, idazmahaia, 
armairua eta apal bat. 400 euro. 
600 320 967 

Udarregi Ikastolan klase partiku-
larrak emateko jende bila gabiltza. 
Interesa baduzu pasa ikastolatik 
edo deitu! 943 36 12 16 

Errege sagar ekologikoa eta etxe-
ko membrilloa salgai. Interesatuz 
gero: 656742048 (Miren) edo 
656757850 (Arantxa). 

Belarra mozteko makina elektrikoa 
(gutxi erabilita) eta enkortxadora 
salgai. 943363201 

Italiera klaseak eskaintzen dira. 
Kontaktua: 699 609 058. 

TRUKEAN, OPARI
Inprimatzaileak, telebistak, pati-
neteak, liburuak… Garbigunean. 
Doan hartu daitezke. Astelehe-
netik ostiralera: 10:15-13:00 /  
16:00-19:00 artean.  Jai egunak 
ez diren larunbatetan: 9:00-
13:00 artean

 

Goardiako farmaziak Ekainak 07 - Ekainak 17
Osteguna	 07	 ACHA-ORBEA	 Hipodromo etorbidea, 6. Lasarte      

Ostirala	 08	 URBISTONDO	 San Franzisko 1. Lasarte

Larunbata	09	 DE MIGUEL		 Kale Nagusia 32. Lasarte                       

Igandea	 10	 DE MIGUEL		 Kale Nagusia 32. Lasarte    

Astelehena	11	 GANDARIAS-URIBE Iñigo Loiola 9. Lasarte 

Asteartea	 12	 ORUE			  Jaizkibel plaza 2. Lasarte                 

Asteazkena	13	 DE MIGUEL		 Kale Nagusia 32. Lasarte           

Osteguna	 14	 GIL MARTIN		 Kale Nagusia 24. Lasarte     

Ostirala	 15	 LASA SUQUIA Kale Nagusia 42, Lasarte  

Larunbata	16	 GANDARIAS-URIBE Iñigo Loiola 9. Lasarte                     

Igandea	 17	 GANDARIAS-URIBE Iñigo Loiola 9. Lasarte  

LARUNBATETAN,
Usurbilgo bi farmaziak ireki-
ta egongo dira: 9:00-13:30

GOARDIAKO FARMAZIA, GAUEZ
ECHEVESTE ELOSEGUI, JORGE
Elkano 9 Behea, Hernani
943 55 20 87 22:00 - 09:00

Gainontzeko datak www.cofgipuzkoa.com web orrian ikusgai.

Datozenak

Ostiralerako, ekainaren 8rako an-
tolatu du Gipuzkoako Sagardogi-
leen Elkarteak, jaki eta edari jakin 

bana dastatzeko aukera eskainiko duen 
ekimena 20:30ean Andatz-pe elkartean. 
“Otordu bat da, baina berezitasun bate-
kin. Produktuen ezkontza komentatua 
da: jaki bat edari batekin. Gure kasuan, 
jakia sagardoarekin. Gure funtsa sagardoa 
da, bere deribatu guztiekin. Afari honetan 
plater bakoitza sagardo mota desberdine-
kin lotuko dugu”.

Afari gidatua izango da, gidari bat izan-
go du. “Berak banan-banan azalduko ditu 
jakiak eta horiekin zerbitzatuko diren 
edariak”. 40 lagunentzako lekua egon-
go da otorduan. Aurrez eman ahalko da 

izena, Bordatxo tabernan, Alkartasuna 
Kooperatiban eta Andatz-pe Elkartean 
bertan. Prezioa, 30 euro. Argibide gehia-
go: info@sagardoa.eus / 943 33 68 11 
(Gipuzkoako Sagardogileen Elkartea).

Agenda
08 09 10

ekaina

ostirala larunbata igandea
“Harria hitz” bisita gidatua 10:00etan fron-
toitik. Aurrez eman behar da izena. 688 818 
017.
Ikastolak 50 urte ekitaldiak. Ikus 14. or.
Euskaraldia plazaratzeko herri agerraldia 
19:30ean Mikel Laboa plazan.

Ikastolak 50 urte: jaialdia Ikus 14. or.
DYA-ren sentsibilizazio gunea. 17:00-20:00 
frontoi eta plazan iguruan.
SagardoHop festa Iruin Sagardotegian, 
19:00etan.

Giza katea. Gure Esku Dago taldeak deituta. 
Informazio gehiago 15. orrialdean.

Ekainaren 16an, 
herri omenaldia 
Joxean Artzeri
Ekainaren 16an egingo zaio herri 
omenaldia urte hasieran zendu zen 
Joxan Artze sortzaile usurbildarrari. 
Martxoan osatu zen batzorde bat ari 
da antolatzen omenaldi eguna. Poe-
sia, txalaparta, musika ardatz izango 
ditu. 

Ekainaren 17an, 
Txokoaldeko Txalaparta 
Txokoa ezagutzeko aukera
Mintzalagun egitasmotik antolatu-
riko irteera, herritar ororentzat ire-
kia. “Oreka TX-ko kideek Txalaparta 
Txokoa erakutsiko digute eta txalapar-
ta jotzeko aukera izango dugu!”.
n Biltzeko hitzordua: 09:30ean Mikel 
Laboa plazatik irteera.
n Bisita: 11:00etan Txokoaldeko 
Txalaparta Txokoan (Txokoaldeko 
geltoki zaharra).
n Izen ematea, aurrez: 607 609 379 / 
943 360 321 / usurbil@aek.eus
n Antolatzaileak: Etumeta AEK eus-
kaltegia, NOAUA! K.E. eta Usurbilgo 
Udala.

Ostiral honetan, afari maridajea 
Andatz-pen

“Usurbil eta Zubietako sagardotegietako sagardoa 
izango dugu gozagarri plater bakoitzarekin”. Aurrez 

eman daiteke izena 943 33 68 11 telefonora deituz. 

iragarri dute ekainaren 8rako 19:30ean 
Mikel Laboa plazan. Hitzordu honen 
bidez, Euskaraldia sustatu eta ekimena-
ri babesa adierazteko aukera izango da. 
Agerraldi ireki honetan parte hartzeko 
deia egiten zaie herritar nahiz eragile 
orori.

Euskaraldia plazaratzeko herri agerraldia
Euskal Herri mailan deitu den Euska-
raldia ekimenarekin bat egin du herri 
honek. Talde eragile bat ere osatu da, 
egitasmo hau herri mailan bideratzeko. 
Potxoenean biltzen dira tarteka. Ekime-
nari bultzada emateko, plazara aterako 
dute orain Euskaraldia. Herri agerraldia 



  



 


